BOSNA I HERCEGOVINA
FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: K-14/05

Novi Travnik, 12.12.2005. godine

U IME FEDERACIJE BOSNE I HERCEGOVINE !
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, Sadika Lendo i Jasne Šatara kao članova vijeća, uz sudjelovanje Mironije Jozak kao zapisničara u krivičnom predmetu protiv optuženih Kunić Fikreta zv. «Žuna»,zastupanog po braniocu po službenoj dužnosti Irsanu Kukić advokatu iz Travnika,  Kunić Zikreta zv. «Zikre», zastupanog po braniocu po službenoj dužnosti  Bekiru Ferizović  advokatu iz Travnika,  Rustempašić Jasmina zv. «Jasko» zatupanog po braniocu po službenoj dužnosti Branki Praljak advokatu iz Novog Travnika  i Mahalbašić Đenada zv. «Đeno» zastupanog po braniocu po službenoj dužnosti Jasni Dunđer advokatu iz Novog Travnika, zbog krivičnog djela neovlaštene proizvodnje i stavljanja u promet opojnih droga iz člana 238. stav 2. u vezi sa stavom 1. istog člana KZ F BiH, optuženih po optužnici Kantonalnog tužilaštva Travnik broj Kt-6716/04 od 16.02.2005. godine na održanom glavnom i javnom pretresu u prisustvu zastupnika optužbe kantonalnog tužioca Vjekoslava Vavre, optuženog Kunić Fikreta i njegovog branioca, Kunić Zikreta i njegovog branioca, Rustempašić Jasmina i njegovog branica i Mahalbašić Đenada i njegovog branioca, donio je, a predsjednik vijeća dana 12.12.2005. godine javno objavio slijedeću
P R E S U D U
Optuženi: 

Kunić Fikret zv. «Žuna», sin Hidajeta i majke Fate djevojački Mehanović, rođen 29.09.1952. godine u mjestu Bugojčići općina Novi Travnik, nastanjen u Novom Travniku ul. Kalinska br. 40/7, po narodnosti Bošnjak, državljanin BiH, po zanimanju varilac, pismen sa završenom SSS, oženjen, vojsku nije služio, ne vodi se u vojnoj evidenciji, bez imovine, nalazio se u pritvoru počev od 23.11.2004. godine do 20.04.2005. godine, osuđivan i to:

- presudom Okružnog suda Split broj K-257/72 od 18.12.1972. godine, zbog krivičnog djela iz člana 250. stav 1. na kaznu strogog zatvora u trajanju od dvije godine,

- presudom Općinskog suda Zenica broj Kv-223/97, zbog krivičnog djela ubistva na kaznu zatvora u trajanju od deset godina i jedan mjesec,

- presudom Općinskog suda Novi Travnik broj K-27/99 od 01.07.2000. godine zbog krivičnog djela iz člana 290. stav 1. KZ F BiH na novčanu kanu u iznosu od 800,00 KM,

- presudom Općinskog suda Novi Travnik broj K-211/99 od 01.07.2002. godine zbog krivičnog djela iz člana 290. stav 1. KZ F BiH na kaznu zatvora u trajanju od tri mjeseca uslovno na jednu godinu,

- presudom Vrhovnog suda F BiH broj K-53/00 od 03.01.2003. godine, zbog krivičnog djela iz člana 252. KZ F BiH na kaznu zatvora u trajanju od šest mjeseci i osamnaest dana,

- presudom Općinskog suda Bugojno broj K-338/01 od 20.04.2004. godine,zbog krivičnog djela iz člana 304. stav 1. KZ F BiH na kaznu zatvora u trajanju od tri mjeseca uslovno na jednu godinu,
- presudom Općinskog suda Travnik broj K-91/04 od 07.04.2004. godine, zbog krivičnog djela iz člana 238. stav 1. KZ F BiH na kaznu zatvora u trajanju od dvije godine.

Optuženi: 

Kunić Zikret zv. «Zikre», sin Fikreta i majke Besime djevojački Đulan, rođen 22.08.1980. godine u Travniku, nastanjen u Novom Travniku u ul. Kalinska br. 40/7, po nacionalnosti Bošnjak, državljanin BiH, po zanimanju elektroničar, pismen sa završenom SSS, ne oženjen, vojsku služio 1999. godine u Semizovcu, vodi se u vojnoj evidenciji Novi Travnik, bez  imovine, osuđivan i to:
- rješenjem Osnovnog suda Travnik broj KM-7/96 od 10.03.1997. godine zbog krivičnog djela iz člana 148. stav 1. KZ R BiH na vaspitnu mjeru pojačanog nadzora od strane Organa socijalnog staranja,

- presudom Općinskog suda Travnik broj K-91/04 od 07.04.2004. godine, zbog krivičnog djela iz člana 238. stav 1. KZ F BiH na kaznu zatvora u trajanju od dvije godine.

Optuženi: 

Rustempašić Jasmin zv. «Jasko» sin Seida i majke Envere djevojačko Čakić, rođen 19.11.1976. godine u Travniku, stalno nastanjen u Novom Travniku, ul. Kalinska br. 51/2, po narodnosti Bošnjak, državljanin BiH, bez zanimanja, pismen sa završenom osnovnom školom, ne oženjen, vojsku nije služio, ne vodi se u vojnoj evidenciji, bez imovine, nalazio se u pritvoru počev od 23.11.2004. godine do 23.12.2004. godine, osuđivan i to:
· presudom Općinskog suda Bugojno broj K-66/99 od 30.05.2002. godine, zbog krivičnog djela iz člana 274. stav 1. KZ F BiH na kaznu zatvora u trajanju od  tri mjeseca uslovno na jednu godinu,

· presudom Općinskog suda Travnik broj K-278/03 od 06.02.2004. godine zbog krivičnog djela iz člana 283. KZ F BiH, na kaznu zatvora u trajanju od  tri mjeseca.
Optuženi: 

Mahalbašić Đenad zv. «Đeno», sin Esada i majke Ismete djevojački Herceg, rođen 19.05.1981. godine u Novom Travniku gdje je i stalno nastanjen ul. Kalinska br. 18/1, po narodnosti Bošnjak, državljanin BiH, bez zanimanja, pismen sa završenom osnovnom školom, ne oženjen, vojsku služio 2001. godine, vodi se u vojnoj evidenciji Novi Travnik, bez imovine, osuđivan i to:
- rješenjem Općinskog suda Novi Travnik broj K-9/98 od 01.04.1999. godine zbog krivičnog djela iz člana 283. stav 2. KZ F BiH na odgojnu mjeru pojačanog nadzora nadležnog organa socijalnog staranja,

- presudom Općinskog suda Novi Travnik br. K-128/01 od 21.05.2001. godine zbog krivičnog djela iz člana 267. stav 4. KZ F BiH na kaznu zatvora u trajanju od šest mjeseci uslovno na jednu godinu.

K R I V I  S U

Što su:

Kunić Fikret, sam

U ljeto 2004. godine u Novom Travniku neovlašteno prodao Vrebac Oliveru 15 puta po pola grama  grama opojne droge heroin po cijeni od 30,00 KM za pola grama , zatim početkom novembra 2004. godine također Vrebac Oliveru  4 puta po pola grama opojne droge heroin, te je dana 23.11.2004. godine u podrumskim prostorijama stana čiji je vlasnik u Novom Travniku radi prodaje neovlašteno držao 25,037 grama opojne droge heroin 
         

 Kunić Zikret, sam

Dana 14.11.2004. godine u Novom Travniku neovlašteno prodao Matuka Slavenu pola grama opojne droge heroin po cijeni od 50,00 KM.

Rustempašić Jasmin, sam

U 6. i 7. mjesecu 2004. godine u Novom Travniku neovlašteno prodavao opojnu drogu heroin i to Medić Mariju 30 puta po pola grama  po cijeni od 50,00 KM za pola grama, zatim u 7. mjesecu 2004. godine Radoš Zdravku dva puta po pola grama po cijeni od 20,00 KM, te Gluhović Alemu dva puta po pola grama po cijeni od 30,00 KM u novembru 2004. godine.
Mahalbašić Đenad, sam

Tokom 8. i 9. mjeseca 2004. godine u Novom Travniku neovlašteno prodao Vrebac Oliveru devet puta po pola grama i jednom jedan gram opojne droge heroin po cijeni od 30,00 KM za pola grama.

Čime su počinili krivično djelo neovlaštene proizvodnje i stavljanja u promet opojnih droga iz člana 238. stav 1. KZ F BiH,
te  se optuženom Kunić Fikretu primjenom odredbe člana 56. stav 1. KZ F BiH ranija izrečena kazna po presudi Općinskog suda Travnik broj K-91/04 od 07.04.2004. godine u trajanju od 2 (dvije) godine zatvora uzima kao već utvrđena, a za djelo za koje je ovom presudom oglašen krivim utvrđuje mu se kazna zatvora  u trajanju od 4 (četiri) godine, a 

optuženom Kunić Zikretu primjenom odredbe člana 56. stav 1. KZ F BiH, ranije izrečena kazna po presudi Općinskog suda Travnik broj K-91/04 od 07.04.2004. godine u trajanju od 2 (dvije) godine zatvora uzima kao već utvrđena, a za djelo za koje je ovom presudom oglašen krivim utvrđuje mu se kazna zatvora u trajanju od 6 (šest) mjeseci,

Pa se na osnovu naprijed navedenih Zakonskih propisa,  a uz primjenu člana 54. stav 2. tačka b), člana 50. tačka b)  i člana 51. stav 1. tačka d) te člana 49. stav 1. i stav 2. KZ F BiH 
O S U Đ U J U

OPTUŽENI KUNIĆ FIKRET NA JEDINSTVENU KAZNU ZATVORA U TRAJANJU OD 5 (PET) GODINA I 10 (DESET) MJESECI 

u koju se ima uračunati vrijeme koje je proveo na izdržavanju kazne po presudi Općinskog suda Travnik broj K-91/04 od 07.04.2004. godine kao i vrijeme provedeno u pritvoru po rješenju ovog suda broj Kpp-47/04 u periodu od 23.11.2004. godine do 20.04.2005. godine, 

OPTUŽENI KUNIĆ ZIKRET NA JEDINSTVENU KAZNU ZATVORA U TRAJANJU OD 2 (DVIJE) GODINE I 5 (PET) MJESECI

u koju mu se ima uračunati vrijeme provedeno na izdržavanju kazne po presudi Općinskog suda Travnik broj K-91/04 od 07.04.2004. godine 

OPTUŽENI RUSTEMPAŠIĆ JASMIN NA KAZNU ZATVORA U TRAJANJU OD 1 (JEDNE) GODINE I  4 (ČETIRI) MJESECA

U koju se ima uračunati vrijeme koje je proveo u pritvoru po rješenju ovog suda broj Kpp-47/04 u periodu od 23.11. do 23.12.2005. godine.

OPTUŽENI MAHALBAŠIĆ ĐENAD NA KAZNU ZATVORA U TRAJANJU OD 8 (OSAM) MJESECI.

Na osnovu člana 202. stav 1. ZKP F BiH optuženi se obavezuju da snose troškove krivičnog postupka o čijoj visini i dijelu za svakog optuženog će sud donijeti posebno rješenje.

Na osnovu člana 238. stav 4. KZ F BiH opojna droga koja je privremeno oduzeta potvrdom PU Travnik broj 04-02/7-2-176/04 od 23.11.2004. godine trajno se oduzima, kao i predmeti privremeno oduzeti od optuženog Rustempašić Jasmina potvrdom PU Travnik broj 04-02/7-2-175/04 od 23.11.2004. godine izuzev mobilnog telefona marke «Nokia» sa karticom broj 061/991-871.

Na osnovu člana 88. ZKP F BiH optuženom Kunić Zikretu ima se vratiti mobilni telefon marke «Nokia» sa telefonskom karticom broj 061/307-381 a optuženom Rustempašić Jasminu ima se vratiti molbilni telefon marke «Nokia» sa karticom broj 061/991-871.
